atha sastham puaranam

visankata-sakata-vighatta-nadi-vicitra-balya-caritram

[1] atha tathaivadhare-dyuh subhasamanayarh sabhayar anumodana-nidigdhah
snigdhakanthah sotkantha uvaca—madhu-madhura-kantha sri-madhukantha,
Sruyatam—

[2] tatah samantad aharahar anyad anyal lavanyam utphullayan vidhuh sva-janma-
paksam ullasayamasa | tatra dig-darsanarnh yatha—

eka dvitras catasro yuta-viyutataya panca-sah sapta castau

panktir va pankti-baddhah $isu-yuvati-jaraty-ardha-vrddhah samantat |
ayanti drag visanti vraja-nrpati-grharh tar ca pasyanti balam

krtva cuckara-misramm bahula-vilasitarh smayayantyo hasanti ||1| [sragdhara]

yatha ca—
matra pitratha mata-pitara-kula-bhavair akulais citra-mitrair
netranam anjanabham $isum anubhaviturh santatarh kafijanabham |
agamyagamya ramyakrti-parivrtim udvasya hasyadi-parvar
sparsarh sparsarh tam uccair aharahar ahaho drn-maho labhyate sma ||2||
[sragdhara]
tatas ca—
vigalad-alaka-jalalola-drk-khanjaritah
prakatita-tilaka-sri-rocana-kunkumabhyam |
smita-vilasita-vaktrah syama-dhamacalanghrih
sisur atiSusubhe sa prapya masarm trtiyam ||3]| [malini]

tatra ca—
snigdhah pasyati sesmayiti bhujayor yugmarh muhus calayann
atyalpam madhurar ca kajati parisvangaya cakanksati |
labhalabha-vasad amusya lasati krandaty api kvapy asau
pita-stanyataya svapity api punar jagran mudar yacchati [[4||
[sardulavikridita]

[3] atha kadacin naksatra-masa-trayante naksatresa-kante taj-janma-naksatre
sriman-matra putrabhiseka-kautuka-yatra pravartita | tada ca,

bhavanam anu suyatne ratna-paryanka-varye
surabhi-mrdula-tuli-subhra-vastra-prasaste |
hari-mani-ruci-balah sobhate smasitambho-
ruham iva sura-sindhau ksira-sindhau harir va ||5/| [malini]

athottana-say1 sa sarvatisayl
nijamba-yasodah sva-tata-pramodabh |
sva-naksatra-bhate babhtiva prabhate



balenatisangah paravartitangah [|6]| [bhajangaprayatal

[4] tatas ca, Sayanam parsvenopapidarm sayanam amurh sukumara-kumarapidam
akasmad vilokya tad-vrtte dhatribhir matre nivedita-matre sati satimatrananda-
kandalita nija-nandana-mangalatisaya-sprhini sriman-nanda-ksitisa-grhini bhartur

mahotsavarh cakara |
[5] tatra kasancid api grha-palanaya sthitanam ahutir evam anusandheya;

lalyasyadya tu janmabhar vijayate tatrapi cautthanikam

sarva eva gatas tvam eva kila kirh sadmavitur vartase |

agrhnati muhur vrajesa-grhini kirh va vraje mosakah

ko’py asti sphutam asti va sa tu $iSur musnati cetah param [|7]|

[sardulavikriditam]

[6] atha tatra citra-vaditra-Subha-riti-giti-prasasta-vipra-kula-sasta-svasti-vacana-
purvaka-vidhim atiricyabhisicya, pita-vasasa parikrtyalankrtya, mantradibhir
abhiraksyabhilaksya, tad-uddharsa-harsamaya-bahutara-karya-carya-maryadarm
paryapayitum itas tatas calanti, parijanan api niyojanaya sa-prayojanan janayanti,
janani gehayamana-visankata-ghatana-maha-sakatadhah kalya eva palyanke balam
alokajira evajire sayitavati | tatra kumarayatah kumarams ca sthapitavati |
tatravastambha-stambha-catustaya-madhyaga-dolakarah sa palyanko yatha—

pravalanghrir garutmata-ghatita-patti-patu-rucir
vahan madhye pattaruna-cipita-dori-pata-vrtim |
dukulantas tula-sphurita-vara-tuli-valayito
darandolo dolo yad upari vireje sisu-harih [|8|| [sikharini]
tatra ca—
sthavistha-patta-stavakar vicitrarn
nibaddham ardhvad abhilambamanam |
sprsan karabhyam asitah sa kiijann
uttana-sayi muhur ujjahasa [|9]| [upajati 11]

[7] tatas ca, brahmanadi-pajayam puryamanayarm krta-samaharanena haranena
sardham sardha-praharane’py atiyate na kasyacid anyat kificid api chidra-matram
asit |

[8] tada ca putanavan nutanarbhakaya kamsa-prahitah kascid divisad-ahitah
samagamya divi sthita evarn cintayamasa: "sa patana-pothako’yarh poto visankata-
sakatadhastad aste | saksan manturh vidhaturh na ko’pi jantur amusya Saksyatiti
laksyate | chadma-rapa-sadmataya ca putana sarnsthita, tasmad amirta eva sann
atra purtaye bhavani" iti | tatas casau $akatam aprakatam avistavan |

[9] tad-avesena casau bhumyarh pravisac cakrataya vakribhavad-aksataya copari-
pata-paripaka-prakramarn yada cakre, tadaiva tad-daiva-vasatah kila tasya potasya
stana-nidigdha-dugdha-jagdhiccha jata | tada ca mataram anupalabhya katara iva
nava-kamala-dala-komala-caranasphalanad udghatitarh nija-sakatarh paksa-



vihinam api kutukad iva raksasa-paksinivad uddinarm vidhaya vivrtta-patanatvam
asadayamasa sa Savakah |

[10] idam eva sascaryatayanuditam $rimad-arjunena visnu-dharme:
talocchritagram guru-bhara-saram
ayama-vistaravad adya jatah |
padagra-viksepa-vibhinna-bhandarm
ciksepa konyah sakatam yatha tvam? || iti |

[11] sa casurah svayam evamurtatam urikrtavan itiva tam apy asav akasa-
nikasataya nasayamasa | tad idam aho kakataliyam eva jatam | so’'yam asuravesa eva
brahmanda-purane sri-krsnastottara-sata-nama-stotre sakatasura-bhanjana iti
namna vyaijitah |

[12] atra devah srila-gopala-bhavam utpreksancakrire, yatha—

"Sakatam idam ihasti mad-grhasya
svayam avisastad anena cotpluto’si |
ruditam anupadarh maya vikirnar
tad api yadi mriyase na tan mamagah [|"10]| iti | [puspitagra]

avirbhavat-katakate sakate’tha sarve
kim kirh kim ity abhita eva bhiyabhiyatah |

tasyatipatam avalokya vilokya tokarn
krandad-vimudha-matitatatimadhavantah [[11]| [vasantatilaka]

mata ca tarm vivasitavayavapi deva
visteva pasSyati jane jagrhe dravena |
pascat tu kampa-mukha-bhava-nipiditangim
tarh vidrutah paraparah parito’py agrhnan |[12|| [vasantatilaka]

[13] tasminn anasy abdavac-chabde jate tu,
ki tat? kirh tan nanada? sruti-katu-sakatas tat katharn sa vyalothit
kasmat kasmad? akasmat kusala-kusalam? orh vasudeva-prasadat |
ittharmh prasnottarabhyam vraja-kula-patayah prapur antah-purantar
drstva tat-patam asan dasana-tati-sikhad asta-jihvas ciraya ||13|| [sragdhara]

[14] tatas ca sahasa bahih-purad antah-pura-pura-sthala-bhajam srimad-vraja-
rajam nirvarnya sarve paryayagata dvidhabhutah ptrato darato’vakasam daduh |
[15] tato’sau janakas tu jana-kalakalatas tad-vrttam avakalayann ambala-
galavalambam balakam eva sva-pani-talam avalambayamasa, vilokayamasa ca tasya
sarvavayavan |

[16] tad anu ca sarva eva $antatamayantas tad-antarn samantatah sakata-nikata-
sarhvalakan balakan eva papracchuh | te ca tad-eka-nirdesinya darsayantas tam eva
nirdidisuh | tatraiko lohalo’py agra-vadi nivarita-kolahalah pralalapa, "ma ma
mama pa pa pa parsvatah sriiyatam, ya ya ya yada ca ca carana mu mutthapitavan



ayam, ta ta ta tada te tena sprsta-matro di di di di dina ivodvrttah so’yarh Sa sa sa
Sakatah" iti |

[17] tatas ca, tad-vidamba-vadisu baladisu hasatsu bibhatsita-balisa-bhasitah
parama-vatsala vicikitsarh na dhitsarh cakruh | patana-vadhavadharitanuvaditaya
karkasa-tarka-cakra-niruddha-buddhayas tu cakruh | [18] pita tu punah svasti-
vacanabhisecanadina vipra-kula-pratosanadina sarvasi-rasina ca tam langima-
balarh mangalena sangamayamasa matur utsangena ca | taya ca sva-bala-lalana-
kalapa-mayya grhantah-sayyayam evayarh sayyate sma | gopa-mahendradibhir
mahita-maha-sakatas ca yatha-sthanam ghatayamase |

[19] atha madhukantha uvaca—vatsa, balakena maha-sakata-samuccatanam
asambhavyam iti sambhavya bhanyatam, anyatha hi kaver evanyathatvam
apadyeta |

[20] snigdhakantha uvaca—arya, pirvam evatrapurvata nivaritasti, yato yogamaya
khalv asya sambhavita-yogam nirmapayatiti punar ma praksih |

[21] madhukanthah sa-smitam uvaca—tad-anantaram udantah kah?

[22] snigdhakantha uvaca—athagrajanujan anu vrajasya raja viviveca, "balaka-
yugalam idam aprthag-alayalambanatam eva nitaram arhati, yatas tadiya-jananyoh
svayam eva tal-lalanaya lalasa-dhanyayos, tatra ca paraspara-tad-asaktayor nana-
sprha-grha-karya-paryapana-vyasanayor yugapat tad-yugalasya prthag-avakalanar
durbalam iti kevalam sudinagamana-vilambatam avalambe | yatha va bhavatam
iccha bhavati" iti Srutva srutajiah srotriyan asravya tadaiva daivanukulyarm
nibhalya samam udyad-vadya-parita-gita-svasti-vacanadi-prasasti-purvakam dvayor
aptrva-milanam asu kalayamasuh | tac ca yatha—

mitho lagna drstih samajani cirarh martir acala
dravac-cittamn netrodaka-misatayagad abhimukham |
iti bhratror balye’py asita-sitayoh sa prasitata
nave vyatyaloke kutukam iha ki va na tanute? ||14(| [sikharini]

balye prathamam anyo’nyarh milato rama-krsnayoh |

sitasitarhsavah prkta jajiire mrga-lainchanah ||15/| [anustubh]

[23] tad evam eva sarva eva parva vidhaya nija-nija-ntitana-tantjan ganaka-ganita-
guna-gane’hani sneharh tesamm teneha sahehamanah sa-mangalarm
sangamayamasulh |

[24] atha yukti-matya sad-ukti-sammatya Srimad-bhagavata-kathana-
vyutkramenapy upakramyate, yatah,
sarvaih kavibhir anukrama $ali procyate krsna-liladyam |
Suka-mukha-vacasi prema pramada-maye tad vina tu citraya ||16|| [giti]

[25] tad evam dina-Sata-puranam adaratam anujasyagrajasya tu tasmad apy
aduratarn labdham |



samyan matuh paricitir abhtid yatra kificit pitus ca

praptah so’yarh svasadana-janah kirh na vettharm matis ca |

tasmin balye valayati tayoh kapi sobha sudhabdhi

prakhya gostharh bhitvanam api sa vicibhih sificati sma [|17]| [mandakranta]

[26] tad etad adhigatya Sighram eva nama-karanam kartavyam iti sammatya
Srimantarh vasudevarh prati yada sri-vraja-naradevas tan nijam istarh sandistavan,
tada paramartha-vicarena mitra-putratarha-samadhika-bahir-vyavaharena
canujasya Satatamarh vasaram eva tad-avasaram niscinvan, sri-vasudevah $ri-
vrajarajam prati yathavasararm tan nivedayisyama ity aniscinvann iva sandidesa |
atha tapo-dhamanarm garga-namanam atmanah parama-hitarm kula-purohitam
manasi sammatya rahasi sangatya nija-tanaya-vinimaya-mayarh vrttarh vitatya
nivedayamasa | sa ca sahasam aha sma, "tad etad aparam apy aharh nana-vrttam
janamy eva | sampraty atra mat-krtyarh tv ajhapyatam |"

[27] vasudeva uvaca—"tatas tatra-bhavata nanda-vraja-bhavarm vrajam vrajar
mithah sammyutau navyau nija-yajamana-sutau dvijati-jati-samucita-prakarena
sarskarena puraskartavyau, kintipanayanopayamane yatha tasyarm na syatarn,
tatha prayataniyam ["

[28] munir uvaca—"yuktam uktam, yatah sva-paksa evasmabhir apeksaniyah ["

[29] atha tasminn anujasya Satatama eva vasare, vrajam prati prasthite ca muni-
vare, vraja-rajas tu jyayasas tad-dinatikramat punyataram dinantaram eva dvayor
api nama-karanasyadhikaranarm bhavisyatiti niscitya, pratar eva tarnakanarn
kotibhir nrtya-paripatibhir attkamanabhir vicitramh sthanam go-gopanar vana-
prasthanan nirjanavasthanam gosthanam anusarnskaralankara-sambhalanartham
eka-sevaka-matra-krtanuvrajanataya krta-vrajanah sa-krpataya tan pasyann asit |
tatraiva ca sarvato’py atirikte vivikte balyata eva krta-sevarm nija-devarh sarva-sal-
laksana-nandita-nikhilayar srimal-laksmi-narayanakhya-salagrama-silayam
astaksarenopatisthamanas cirad virajate sma | krta-samapane ca sabhajane sarva-
sarvajna-gurur muni-parisadam ururvani-vasita-sama Sri-garga-nama varar vararm
niskrama-dvarar vilokamanena gopa-loka-pradhanena tasmad akasmat
tarnakanam utkarnata-nirvarnanaya kasyacid agamanarh vitarkayata turnam
abhyarnata eva niravarni | tada ca—

unmilad-vidhu-varnam ardha-palitarh vaktradir upanvitarm

kincit sthalam akharvam ayata-bhtjam visvak-prasadakaram |
subhra-sri-vasana-dvayam Sruti-karalankara-divyat-prabharm
putra-prema-vilaksitakhilam rsih sri-nandam atraiksata ||18|| [sardula]

[30] asya ca muner anena cirad vipsayabhipsitam agamanam asit, yatah pratiksya
eva sarvatrayam pratiksyatam va katham na labheta?

[31] tad evam, "pratitataya pratitah so’'yam" iti tarh vrajapatir api nipitamrtavat
parama-pritah sighram asana-pradesam atitah samatirikta-bhakti-paritah
krtanjalitayativinitah saksad adhoksaja-dhitah prananama | brahma-varcasena
carcitam enam anarca-sesena devércana-dravya—éesena, provaca ca—



"alam iha kusalarm prstva kusalarm kusalarh bhaved yasmat |

kintu svaka-kusalartharh kusalam tatra ca viprcchyate sadbhih [[19]| [udgiti]
svagata-prccha dharstyarn bhavati mahisthe sadeti gir-yukta |

tad api surarcam anu sa yadvan nirmiyate tadvat [[20]| [arya]
kevala-vacasa toso vaibhava-sattve na yujyate nunam |

kintv idam aptrna-visayarm purne kificin na maty eva [[21]| [arya]

na satah svarthapeksa kintu sada sa pararthaiva |

tasmad viharati tasmin para-para-vijiapanam sukhadam ||22]| [upagiti]
jyotih-sastrarh bhavata krtam atha vede’pi nisnatam |

tat tat para-sukha-matrapeksarm tad idarh nivedyarn me [123| [upagiti]
balo yo mama jatas tasmad adhikas ca vasudevo yah |

nija-drk-sudhaya tarn tarh $ikitum astarh bhavan karunah [|"24|| [upagiti]

[32] tad etad asrutya gargah sa-gadgadarh jagada—
"yan-mana bhiksur ayatas tad data ditsati svayam |
tada bhagyarn kiyad varnyarn bhiksor datus ca kausalam? [|"25|| [anustubh]

[33] tad evam atmane slaghamane muni-raje sri-vrajarajah sva-niyojyasya karne
varnitavan, "evam evarh kuru," iti, pravartayamasa ca munina karmsa-durvrtta-
vivartita-vasudeva-vrtta-sarhvadam | [34] sampravadamanayos ca tayoh so’pi tat-
prayojanarh paramrsya suddhantarh pravisya nija-nijotsanga-sangatikrta-bale
ambale puro vidhaya gandha-puspadi-lasita-camikara-bhajana-karah parama-
kinkarah sahasa rahasasasada |
viksyatha matror urasi prasanjitav
atyarbhakau durata eva tav rsih |
javad udasthan mani-mantravat prabhoh
prabhava evadrtaye na vistrtih [126]| [upajati 12]
tatas ca,
matr-yugma-lalitanga-lalitau
viksya krsna-dhavalau sa balakau |
nirnimesa-dasaya drsor jalarh
roddhum aista nitararh na tapasah ||27|| [rathoddhata]

[35] atha sankocarm vidhaya sannidhaya matrbhyam atmanatmajabhyam ca
maunenaivanami muni-varah | so’'yam uccakair asisisac ca, yatha,
"pitroh pratisvarh kulayos tadiyayoh
sambandhi-bandhu-prakare jagaty api |
ananda-data bhava nanda-nandana,
tvarn tadvad apy anakadundubheh suta! [|28]| [indravamsa]

[36] tatas ca, tad-eka-sarge garge vrajesvara-yacanatah svasanam agate puratah
kincid daratah:

sitasitaikaika-puspa visnukrantadvaya-prabhe |

te rohini-yasodakhye tanayabhyar virejatuh [[29]| [anustubh]

[37] tato muner adesatas te’py upavivisitus ca | Sri-garge ca tayor avesita-dhindriya-
varge, vraja-ksiti-patih ksanarm pratiksya sanjali-girabhilasitar vyanjitavan—



"yogya eva para-yogyatakaras
tadrsatvam api veda-vedajam |
tvam tu veda-vidusam varas tatah
sarhiskuru dvija-janus tant amu ||"30]| [rathoddhata]

[38] garga uvaca—"bhavanto yadu-bijyatve’pi vaisyatatijya-matr-varhsanvayitaya
tad-guru-padavyagatair eva karma karayitavyah na tu maya ["

[39] vrajaraja uvaca—"bhaved evar, kintu kvacid utsarge’py apavada-vargar
badhate’dhikari-visesa-slesam asadya, yathaivahimsa-nivrtta-karmani baddha-
sraddham prati yajie’pi pasu-hirnsam | tasmad bhavatarh brahmana-bhavad
utsarga-siddha guruta sraddha-visesavatam asmakarh kule katharm laghutam
apnotu? tatrapi bhavatah sarva-pramanatah samadhikata samadhigata, tasmad
anyatha ma sma manyathah | etad upari nija-purohitanam api hitam apihita-
mahasa karisyamah |"

[40] gargah punar atigopanaya sa-vicaram uvaca—"tatrapi khalah sa khalu devaki-
toka-hanta durmanta devyah Sarmsanena nrsarmsah karhsah punar agatasankah
syat | yasmad yadava-gurutaya puru-prasiddhah so’'yam anya-vargajam amur
samaskuruta, tasmad eva vasudeva-krtopasanaya ninam anaya devya svena
vinimitah sa balas tatra vartate, girvana-vaninam amrsabhavad iti | tada nihsamam
idam atiduhsamarm syat |"

[41] atha vrajarajas tu manag vimanayamana ivasit | punar, anena svasti-
vacanadike krte sarvarm $astarn bhaved iti vibhavya provaca—"yasmat tava sanga
eva sa-mangalas tasmat,

alaksito’smin rahasi mamakair api go-vraje |

kuru dvijati-sarhskarar svasti-vacana-parvakam || [BhP 10.8.10] iti |

[42] garga uvaca—"bhavatu, bhavad-icchaya yadrcchaya mangalarm
sangamayisyate | tatah samaya-sammatatvad apatatas tu nama-karanam eva
karavani" iti svasti-vacanady acarya provaca tatragrajam uddisya, yatha:

"Iryeta pranayadi-sad-guna-ganair etarn tatha bandhuta

mukhyarm lokam asesam esa ramayan ramo, balitvad balah |

kirh cayam bhavad-adi-sara-tanayadinam yadanam ganarh

sankraksyaty ubhayatra bhava-tulaya svam tena sankarsanah [|"31| [Sardula]

[43] athanujam uddisya,
"suklo raktah pita ity adi-varnas
tat-tad-bhavad asya tat-tad-yugesu |
tat-tan-mula-Syamataikatmya-yogaj
janmany asmin krsna-namayam asti [[32|| [salini]

"yusmatto janmatah purvarh vasudevat tavatmajah |
jato yasmat tato vasudeva ity api giyate ||33|| [anustubh]

"namani yani guna-karma-nibandhanani



rapani ca pratidisarn nikhila-stutani |
sakalyato nahi vayam yadi tani vidmo,
jananti tarhi na pare tv iti paunaruktyam |[|"34/| [vasantatilaka]

sanandarh nanda-rajena tada munir agadyata: |
"lagnam hrdi na lagnam nah, sarvajiias tad bhavan gatih [|"35]| [anustubh]

punas ca—
"Tksatarh bhagavann asmai bhavan," iti niveditah |
gargas tasmai radhyati sma prahasan mahasanvitah |36/ [anustubh]

[44] "tad etad asmakarnh khamanikyanamni jyotirgranthe prag eva nirupitamasti |
uccasthah sasibhaumacandrisanayo lagnar vrso labhago
jivah sirhhatulalisu kramavasat pusosanorahavah |
naisithah samayo’stami budhadinarh brahmarksamatra ksane
srikrsnabhidhamambujeksanamabhtd avih parar brahma tat || iti |

"vrsakanyatulaminarajesu sphutamuccagah |
somasaumyasaniksaunisutastajjanmani sthitah [|37| [anustubh]
yasmad visvavasau varse janma tvajjanmanah $Sisoh |

visvameva vasu srimad bhavitamusya tusyatah [38|| [anustubh]
rohinyarh janmana rohinyayutanamasau patih |

vrsalagnar ca tatrasid vrsakotisita tatah [|39]| [anustubh]

ayatiScasya bhavita sadaivayatimaty atah |

ayatyarh munayo’py asmin kuryurmanasa ayatim ||40|| [anustubh]

esa vaksyati $astrani Sastrany apy atmatejasa;

anistahrd amitranarm mitranam ca vrajadhipa [[41]| [anustubh]
bhavatorbhavita bhavyamasmad iti vrtha katha |

bhavatkanam ca tad bhavyarm bhavasya ca bhavasya ca [|42|| [anustubh]
asyascarya carya vahati bahunar kutuhalarhm bahulam |

sasuran asuran dunvan bhavati suranarm purapy asav avita [|43|| [udgiti]
sahajapremnam bhavatam amuna ki taranar citram?

tan api krtrimahardan sarvan nistarayed esah |[44|| [arya]

"tasman nandatmajas te yad api hari-samah sarva-sadgunya-vrttya

sarvatremar tathapi sva-mahima-vibhava-khyatibhih palaya tvam |

vasyar kurvan sva-devarh harim amum api tam svangajarh nirmimise

tad vira tvarh vina na svayam ayam ayate svairatarn svavanaya ||"45||
[sardulavikriditam]

[45] "tad evam bhavadbhih sva-devena tulya-guniny asmiris tan-namany eva
kamarh gananiyaniti sanksepenartha-niksepah ["

[46] tad evam akarnya josarh jusamane tu vraja-raje, munih punar uvaca—"vraja-
raja, bhavad-icchaya vayam evagamya cagamya canayor dvijati-sarhskaran
karisyamah, kintu karna-vedha-cuda-karane na sambhavatah | pasya cabhyarnatah
suksmataya karna-cchidram asti, kesa-lavasyapi lavah sphutarh na sambhavatiti,
tatas canna-prasana-matrar bhavadbhir acaryam | savitra-samavartana-vivaha-



vrttam tu na svayam udyama-patram karyarm, kintu samaya-jhair asamaya-jnair
asmabhir eva" iti |

[47] tatas ca ksanam munitam eva vyavasyan munis tau pasyan vasya-mana
babhitiva | tatas ca,
yadyapi pitroh snehanvaya-maya-balyaika-tanau tau |
tad api munis taj jianam S$ankitavan sankucann asit ||46| [upagiti]
sankocad iva gopa prabhum anu sa munir vidhapayann ajham |
calito’py alabhata tasmin sthita iva tat-tat-parisphurtim ||47|| [arya]

[48] calana-samaye tu Sriman vrajesah svayam anuvrajya balakabhyam
abhyavadayata | sa ca, "sa-gave saha-putraya svasti te’stu vrajamy aham" iti
vyaktam uktavan |

[49] tatas catmano mahata suprajastvena vraja-rajah svantar evam atmanam
amantrya vadan nananda,

"putro labdhah sucirad istah sa mahadbhir evam adistah |

asmat purnanandan manusva nanu nanda-parno’smi ||"48|| [arya]

[50] atha munaye sa daksinyaya sa-daksinanam gavam ayutarm prayutarh ca gopair
indragopa-varnanarh svarnanarn paroksarnh vihapayamasa, "yathecchar sviya-
parakiya-yajia-yogyam kriyatam idam" iti |

[51] atha nija-dvija-svajana-vargan ahtiya ca bhuyah prakatam eva visankata-tat-
tan-nama-karana-parvana sarvan ananditavan iti |

[52] tad evam avadharayan madhukanthah saha-vismaya-gadgada-kantham aha
sma,

namna prasiddhim anyasya prasadhayati nama-krt |

aho krsnasya tat-karta gargas tena prasidhyati [[49|| [anustubh]

[53] atha madhukanthas cintayamasa, "tasman nandatmajas te yad api hari-samah"
iti yad uktam, tat tu yuktam eva, narayana-samo gunaih [BhP 10.8.19] iti hi
srimad-bhagavata-stham tad vakyam apidrsam drsyate, tat-purusa-bahuvrihibhyarm
slistatvad asyadhikatvarn ca laksyate iti | [54] prakatarh covaca—nanu nama-
karanarm viSisya na proktam anna-prasanar tu na kincid apiti | tac ca tac ca
stlyamanataya prastilyatam |

[55] snigdhakanthah sahasam aha sma,
tan nama-karanam canna-prasanam ca vraje mahabh |
yatam asman-mano-rajyar na prthak stotum iSmahe ||50] iti | [anustubh]

[56] tad idarh procya punah sanandam uvaca—tatah srayatam uttara-vrttantah:

yadavadhi gargah prayayau vraja-sadanan nama nirmaya |
kramatas tadavadhi prthukav abhimanyete sma tena svaih [|51 [upagiti]

yatha—



utkarnata-nis$amanam nayanabhimukhyarn

sva-bhratr-namni ca nijahvaya-bhana-ritih |
tat-tad-viviktim abhi jhankrti-madhuri ca

svan atra krsna-balayor balavat puposa [|52|| [vasantatilaka]

udiksya madhurarh mukharh sukha-carisnu krsnakhyaya

tada janaka-distaya tanayam istam ahaya tam |
tadiya-kala-hunkrtir api niSamya ramyakrtih

prastir amrta-bhrt-prabha jagati Sarma sa nirmame ||53|| [prthvi]

athavrajad drutam iva ringa-rangatarm
tayor vrajesvara-sadanangana-ksitih |
sametya tau carana-cararbhaka muhur
vilebhire sukham abhilebhire tatah ||54|| [rucira]

[57] atra gayanti cadyapi:
"ringana-keli-kule janani-sukha-kari | vraja-drsi sukrta-sphurad-avatari |
valayita-balya-vilasa jaya bala-valita hare! ||dhru ||
kinkini-gana-ranane hrdaye ruci-dhari | pada-yuga-calana-kutuka-vihari ||
gorasa-kirni-bhave panke laghu-cari | varana-karana-vag aticari ||
akalita-jana-milane tasmad apasari | jananirh prati gati-capala-bhari ||
janani-stana-vasane bhaya-bhag-anuhari | tatra payo-rasa-visarahari ||
vapusi mrda maline mrdutam apahari | janani-kara-krta-mrjaya hart ||
api tandravalane stanapam anukari | janani-smita-patad-amrtasari ||"55 iti
[matrasamakal
tatas ca,
varsa-paficakam anu skhaled vayas
tat tu tat trayam anu dvayos tayoh |
kintu na skhalati tat-kisorata
ya gatagami-dasa-tiraskari [|56|| [rathoddhata]

[58] yathanantaram aha—

kalenalpena rajarse ramah krsnas ca gokule |
aghrsta-janubhih padbhir vicakramatur ojasa || [BhP 10.8.26] iti |

[59] yatha ca Sambara-grhat prathama-vayasah pradyumnasyagamana-samaye
praha—krsnarn matva striyo hrita nililyustatra tatra ha [BhP 10.55.28] iti | tatra
ca—

na navyad yauvanad anyavastha tasyeti yan matam |

varjayaty anga-vrddhim tan, na madhurya-samarjanam ||57|| [anustubh]

[60] yatah priyajanabhavabhavita eva tasyavirbhava ity avadi sma | tatra tadbhavo
yatha:
utkantha vasti trptim sthavayitum abhitah sa tu sasvat krsanti
tam evoccair bakareh sthavayati jhatiti prema-bhajarh jananam |
yadyapy evarh tathapi prathamaja-vayasas tardhvagam tat-tad-tharm
nostas te susthu kintu prasrmara-madhurimny eva tam nirmimate ||58||



[sragdhara]

[61] atha kalenalpena ity adau lilayah sadhu-riti-madhuratasvadyatam | [62] tatra
gati-Siksa yatha—

hasta-tyaga-maye navye sarhstavye gati-Siksane |

putre skhalati sa jiyan matuh putrasya ca tvara [|59]| [anustubh]
dvitra-kramarm gatah krsnas calitah skhalane rudan |

putra putreti cumbantim ambam alolayan muhuh [|60|| [anustubh]
kincid daram yad ananca svaka-tejah-prapancakah |

sthiribhaiya prast-vaktrar sa-smitarn sa vyalokata ||61]| [anustubh]
dtrarh matur yada yati tadasau mantharayate |

samipam tu yada tarhi smayamano drutayate ||62]| [anustubh]

[63] gih-siksa yatha—
prathamam agrajasya tunda-pundarike |
ksarad-aksara-madhu-madhure jate ||63|| !

[64] tad-anujatam api dhatrya lapayamasa | yatra ca—

"ma ma ta ta" iti vacah pathan nanda-tanajanuh |

anandartham abhut pitror vrajasya nikhilasya ca [|64(| [anustubh]
ardhoditanam dantanam aksaranam tatha tatih |

citriyamasa krsnasya yatracitriyata prasuh ||65]| [anustubh]
"18ithah kim jagatyam?" "om" "bandhun pasyasi nah kim?" "om"
ity adi matr-sutayoh sarmvadavad abhtd iha [|66|| [anustubh]

ajnata-vacam Sukavat pathantam
visesa-prccha-krti-tarjanikam |
dhatri-janadhyapita-vak-pracaram
vrajasya bhagyar paritah smarami [|67| [upajati 11]

nama-graham tada praha ramah krsnar $anaih Sanaih |
krsno ramam atharyeti matfnarn parisiksaya ||68|| [anustubh]

tada ca—
prcchantya vrddhayangani yada kim api prechyate |
tadamba-siksaya balah sa tarmh muhur atadayat ||69]| [anustubh]

[65] atha bhratr-dvayam api mithah kinicid vadati sma, yatha—

"agaccha khelam gacchava |" "mata kopar karisyati" |
"na kuryad," iti tau balau krsna-ramau samucatuh [|70]| [anustubh]

[66] atha balyacapalyam cavakalyatam:
damstrar dhitsati darhstrinah phani-pater udyat-phanarm srnginah

! This is not in any recognizable metre. Probably editor’s mistake.



srngar prajvalad-arcisarh huta-bhujah kotirh ca khadgadinah |
ittharh bhratr-yugar nivartitam api pragalbhyam evasadan
matros tena samasta-vismrtir abhtd gehe’pi dehe’pi ca [[71] [sardula]

"diram afica na hi cancala sphutam
tatra ko'pi varivarti bhisanah ["
evam esa janani-gira punas
tat-krte kutukitam dadhe sisuh [|72|| [rathoddhata]

sisuna bhisma-grahane sthane matur bhayarh yato mata |
kavayas tv idam anumimate tejasvitvasya bijam tat ||73|| [arya]

yarh yarh padartham atitivram iyam prayati

bhratr-dvayi, sa ca sa ca pratibhati saumyah |
atranumana-vidura niranaisur etad

yugmarn bhavisyati sada kali-nasanaya ||74]| [vasantatilaka]

[67] atha kramena matr-vancani buddhir apy udbuddha | yatra yatra sa ca sa ca,
"naiva naiva cala cancala re re,"
vakyam etad avakarnya jananyah |
mayaya sma parivrtya hasitva
tarh nivartya lasite varivarti [|75] [svagata]

[68] alpa-hina-hayana-vayastve tu jate yatra kutracit kridanaya nirgacchantau na
sambhalayiturh Sakyete | sambhalitau ca tau kuto liyeta iti navadharayiturn
paryete | [69] atha janani-dvayam ubhayato vartmavrtya paritas ca dhatrir
avadhana-vidhatrir vitatya dravantau tatra-bhavantau grhnati | [70] tato rudantau
hasantau ca tau grhantaranitav udvartanadina vesa-parivartanadina ca stana-
payanadina sayanadina ca rocayati |

[71] tad evarh varnanam akarnayatsu sabhasatsu prahasatsu srimad-vraja-
purandara-kula-dhurandhara-kisora-vare canavarajena saha dara-smita-
sundaratara-vadanataya netradaraniye sati samapanaya punar uvaca
snigdhakanthah—

idrsas tanayo jatas tava gopadhinayaka |
balyavalita-capalyad api yo muni-mohanah [|76]| [anustubh]

[72] atha krta-sukha-prathayam kathayam vrttayam, anya-dinavat kathakan sa
prasadhanarh sedhayamasa subha-caritri-vraja-dharitrisah |
iti Sri-sri-gopala-camptm anu
visankata-sakata-vighattanadi-vicitra-balya-caritrarh nama
sastam puranam
16 I

